
SIUMUT INATSISARTUNI ILAASORTAATITAT / LANDSTINGSGRUPPEN 

 

 

19. oktober 2010 

 

 

Inatsisartut suleriaasianni § 36 imm. 1 naapertorlugu Naalakkersuisunut imatut apeqquteqassaan-

ga: 

 

1. Ilaqutariit aalisartukkormiut piniartukkormiullu ajunaarnersuarmik eqqugaasima-

sut piaarnerpaamik taarsiiffigineqarnissaminnik kissaataat Naalakkersuisut piaar-

tumik piviusunngortilersaarpat? 

 

     2. Atammimmit allakkatigut saaffiginnissutit qanoq akineqalersaarpat? 

 

a.  Aalisartut aalisarnissaminnik akiliuteqarsimanertik sumilluunniit iluanaaru-

tigisimasutut misiginnginnamikku akiliummik utertinneqarnissaat kissaatigaat,tamanna 

Naalakkersuisut qanoq piviusunngortilersaarpat? 

 

b. 25 juni-25 augustimut  aalisarsimannginnertik pillugu annaasaminnik anin-

gaasanik imaluunniit aalisanngitsuukkaminnik 294 tons-inik annaasaqar-nertik pillugu 

taarsiiffigineqarnissaminnik kissaataat. Tamanna Naalakker-suisut qanoq iliuuseqarfigi-

niarpat? 

 

3. Nunatsinni aalisartut piniartullu ajunaarnersuarmik nalaataqarneranni Naalakker-

suisut qanoq aaqqiiniarlutik pilersaaruteqarpat? 

a. Piffissami qaninnermi qanoq? 

b. Piffissami ungasinnerusumi qanoq?   

      

Tunngavilersuut: 

 
11 oktoberi aalisartorpassuit piniartorpassuillu ataqqinartut ilaqutaasa inuttaasa sulisartorpassuillu  

inuutissarsiornerminni ajornartorsiungaarnertik Inatsisartut ataatsimiittarfiata silataani suaartaati-

galugit apuuppaat. 

 

Akerliussutsimik takutitsineq annertunerpaaq nalitsinni aatsaat taamatut annertutigisoq nunatta 

oqaluttuarisaanerani misigaarput. Akerliuneq sakkortuvoq sineriassuaq tamaat peqataaffigineqar-

toq,tamassumallu erserneraa inuutissarsiutit pingaarnersaanni  ajornartoorneq qanoq  imaannaann-

gitsigi-soq tikikipput.  

 

Tamanna  tamatta qularnanngitsumik sajuppillassutigaarput, aammalu annertuumik misigissutsik-

kut eqqorneqaatigeqaarput misiginneqataanerlu  uanninngaanniit  angingaarpoq, aalisartukkor-

miuugattami. 

 

Ilami nunatsinni inuutissarsiutit pingaarnersaat taamatut ittumik killiffeqarnera imaannaanngitsuu-

voq tusaanngitsuugassaanngitsoq. 

  



 2 

Aalisartut aalisarnissaannik ullumikkut taamarsuaq pisassaannik killilersui-nerup ingerlanneqarne-

ra aalisarnikkut inuutissarsiutip nunatsinni pingaarnersaasup ajutoorutigilerpaa, tamannalu akuer-

saarneqarsinnaanngilluin-narpoq. 

 

Taamatut iliuuseqarneq  ilaqutariinnut aalisartukkormiunut aningaasatigut annaasaqarnerujus-

suarmik  allaallu inuiaqatigiinni ajunaarnersuarmik kinguneqarsinnaasumik iliornerusoq aalisartu-

nit piniartunillu nalilerneqarluni tamatsinnut apuunneqarnera Siumumit imaannaanngitsutut isu-

maqarfigaar-put,sakkortunerpaamillu pissutsit illuanut saatinnissaat anguniarlugit pisassiissutaasut 

qaffanneqarnissaat pisariaqartutut isumaqarfigaarput. 

 

Aalisartortavut eqqissillutik ila aalisarniarlik ,sunami alla inuuniutigissagamikku uffalu aakakku 

aalisakkat puttasut aningaasarpassuarnik aallerfiusinnaasut,saarulliimmi utertut nunatta aalisartor-

taannit aamma aalisarneqartariaqarput, inuiaat sanilitta aalisartortaasa kisimik aalisagaativut pi-

suussutivut kisimiillutik qallorsinnaanngilaat iluaqutigalugillu. Maani nunatsinni aalisartortavut 

tamanit sallersaasariaqarput,taakkuuppummi ikiugassavut tapersersugassavullu,allat taamaaliorna-

vianngillat uagununa pisussaaffipput. 

 

Akerliussutsimik takutitsinersuarmi allakkanik aamma Siumumi apuussiffigineqarpugut. Tigusi-

masatta ilagaat  Atammimmi aalisartut piniartullu peqatigiinnit allakkat ammasut. 

 

 

 

Ruth Heilmann, Siumut 

 


